
FJALA E REKTORIT

Prof. Asoc. Bajram Kosumi, rektor

Katér vjet pas themelimit, kur tashmé kemi té diplomuarit e paré me diplomén e
Universitetit Publik “Kadri Zeka” né Gjilan, Universiteti ka hartuar Strategjiné
Zhvillimore. Kjo Strategji pérfshin periudhén pesévjecare 2017-2022 dhe éshté
hartuar né pérputhje me Strategjiné Kombétare pér Zhvilim 2016-2021 té
Qeverisé sé Kosovés, me Planin Strategjik t& Arsimit né Kosové 2017-2021 dhe
me Kornizén Afatmesme té Shpenzimeve 2017-2019.

Thelbi i Strategjisé mund té pérfshihet né tri pika:

e Finalizimi i térésishém i zhvillimit t& Universitetit (tri nivele té studimit;
pesé njési akademike; géndrueshmeéri financiare etj.);

e Krijimi i infrastrukturés sé nevojshme ligjore e hapésirore pér Universitetin;

* Ngrita e cilésisé sé meésimdhénies dhe mésimnxénies, si dhe e
hulumtimeve.

Pér njé universitet t& ri dhe né konsolidim e sipér, qartésimi i prioriteteve
strategjike, i masave qé duhet ndérmarré pér realizimin e atyre prioriteteve dhe
detajizimi i planit t& veprimit éshté njé prej veprimeve mé té réndésishme. Kjo
éshté ményra e duhur pér ta orientuar universitetin kah profili i synuar universitar
dhe pér ta shndérruar até né njé prej shtyllave té réndésishme té arsimit té larté
né Republikén e Kosovés.

Universiteti Publik “Kadri Zeka” né Gjilan éshté krijuar pér té gené né shérbim té
dijes, té edukimit dhe té mirégenies sé& shoqérisé kosovare dhe té mbaré
njerézimit.

Ky éshté misioni yné.

Universiteti €éshté mundésia mé e miré pér njé shogéri gé t'i edukojé dhe t'i béjé
té pérgjegjshém anétarét e vet pér vlerat e pérbashkéta shogérore: pér liring,
parimet e demokracis€, mirégenien ekonomike, pagen sociale dhe vlera té tjera
humaniste, té cilat géndrojné né themel té njé shogérie me vlera té larta.

Jeta e ardhme e shoqgérisé soné, dija, shkenca dhe edukimi, ekonomia e
ardhme, mirégenia, demokracia dhe pozita né arenén ndérkombétare varen nga
ményra se si rrjedhin sot proceset né universitete dhe né shkolla té tjera.
Universiteti do té edukojé dhe mésojé studentét e sotém me pérgjegjésité
publike té ardhme. Ai e edukon shogériné pér njé jeté né page dhe né
mirégenie. Universiteti pérgatité lidershipin e shogérisé soné né té gjitha fushat.

Pér ta kryer kété mision té vetin Universiteti duhet t& pérshtatet me zhvillimet mé
té reja né shkencén dhe né tregun kombétar e ndérkombétar. Universiteti éshté
ndérlidhja mé e miré e tregut t&€ dijes e té punés té€ Kosovés me até
ndérkombétar. Qéllimi yné i pérbashkét strategjik éshté té pérgatisim ekspertét
dhe punétorét e ardhshém té cilét mund té konkurojné suksesshém, jo vetém né
tregun kombétar e rajonal, por edhe né tregun ndérkombétar.

Né kété rrugé ka shumé véshtirési.

Né njé shogéri e cila éshté né proces té stabilizimit té shtetit, t&¢ ekonomisé, té
demokracisé dhe té té gjitha shtyllave shtetérore e sociale, ¢faré éshté shoqgéria
kosovare sot, hartimi i strategjive zhvillimore aq sa éshté i domosdoshém éshté
edhe i véshtiré. Véshtirésia e paré éshté harmonizimi i prioriteteve strategjike
dhe i masave pér té arritur ato prioritete me strategjité e tjera kombétare, sic
jané: Strategjia Kombétare pér Zhvillim 2016-2021; Plani Strategjik i Arsimit né
Kosové 2017-2021 dhe sidomos Korniza Afatmesme té Shpenzimeve
2017-2019. Pér UKZ kjo éshté véshtirési edhe mé e madhe, sepse duke gené
universitet i ri e né konsolidim e sipér, ka gjithnjé véshtirési né krijimin e
resurseve njerézore dhe té atyre financiare. Késhtu, interesat strategjike té
Universitet viktimizohen pér shkak té shkalléve té tjera zhvillimore né sektoré té
tieré té Qeverisé dhe pér shkak té interesave né fusha dhe né instiutucione té
tiera t& Qeverisé. Késhtu, pér shembull, mbipunésimi né administratén publike
né Kosové apo pamjaftueshéria e buxhetit t& Qeverisé, e démotojné shumé
sidomos Universitetin “Kadri Zeka”, i cili duke gené universitet né ngritje e sipér,
ka nevojé emergjente té keté staf mé t&€ madh akademik, numér mé té madh té
administratés apo programe té reja studimore, e me kété edhe mé shumé
financa.

Véshtirésia e dyté éshté zbatimi né praktiké i asaj qé éshté qartésuar e
harmonizuar né kété strategji. Edhe nése ka njé harmonizim midis prioriteteve
strategjike t& UKZ-sé dhe dokumenteve té tjera strategjke nacionale, UKZ né
kété fazé té zhvillimit éshté térésisht i varur financiarisht prej buxhetit t& Qeverisé
dhe kéto prioritete viktimizohen shpesh, pér shkak t&€ mungesés sé financave
apo té ndonjé vendimi tjetér administrativ (p.sh., Letérqarkorja e ministrit té
Financave, e datés 8.2.2017, gé asnjé vend i ri i punés, i rregullt apo i
angazhuar, né staf akademik apo né administraté, nuk mund té hapet pa njé leje
té vecanté té Ministrisé sé& Financave pér disponueshmériné e mjeteve
financiare).

Njé véshtirési tjetér éshté té kuptuarit e shoqgérisé pér rolin e universitetit. Jo
rrallé shoqéria joné i kupton studimet universitare si njé obligim e jo si njé
pérkushtim pér profesionalizim dhe pér puné shkencore. Kjo ményré e té
kuptuarit krijon njé proporcion té zhdrejté: e shton ndjeshém pritshmériné e
studentéve dhe zvogélon angazhimet e tyre. Ky fakt ndikon drejtpérdrejt né
cilésiné e studimeve.



Pavarésisht nga véshtirésité, kjo Strategji do té jeté njé ndihmé e madhe pér
UKZ-né né rrugén pérpara. Studentét, shoqgéria, familjarét, menaxhmenti,
geveria dhe té gjithé hisedarét e tjeré me té drejté presin rzultate nga univesiteti
dhe pér kéto rezultate té gjthé duhet té japin kontributin e tyre.

Na prifté e mbara té gjithéve!

Gjilan
Prill 2017



PROCESI | HARTIMIT

Hartimi i Strategjisé Zhvillimore té Universitetit "Kadri Zeka” né Gjilan pér
periudhén 2017-2022 éshté inicuar né mbledhjen Xl t& Késhillit Drejtues t€ UKZ-
sé, mé 30 shtator 2016.

Fillimisht lidhur me hartimin e kétij pani u shtruan katér ¢céshtje si né vijim:
e Kush jemi ne si institucion?
¢ Ku duam té shkojmé?
e Simund té arrijmé atje?
e Sido ta tregojmé nése kemi arritur?

Pérgjigjet e kétyre katér pyetjeve pércaktojné rrugén drejt objektivit té& kétij plani:
té pérparojmé UKZ-né si njé entitet i vetém, i cili térheq personelin akademik mé
té miré dhe mé té zgjuar dhe studentét té cilét jané té€ motivuar nga njé angazhim
pér t& dhéné kontribute transformuese né Kosové, rajon e mé gjeré. Té gjitha
aktivitetet zhvillimore t&€ UKZ-sé do té€ udhéhigen nga ky SStrategjisé Zhvillimore,
i cili njékohésisht do té jeté edhe tregues i performancés sé strukturave
menaxhuese té UKZ-sé mbi bazén e monitorimit dhe rishikimit vjetor té tij.

Késhilli Drejtues né mbledhjen e vet té IX, mbajtur mé 10.06.2016 ka marré
vendim pér hartimin e Strategjisé Zhvillimore té Universitetit "Kadri Zeka” dhe ka
eméruar Grupin Punues, té ngushté, té pérbéré prej 3 anétarésh: Akademik
Fejzulla Krasniqi, kryesues, Prof. asoc. dr. Bajram Kosumi dhe Prof. ass. dr.
Arben Dermaku pér té hartuar konceptim dhe agjendén e hartimit té strategjisé.
Gjithashtu, KD ka eméruar Grupin punues, té gjeré, té pérbéré nga té gjithé
anétarét e KD-sé, prorektorét, dekanét e njésive akademike, studentét dhe
administrata.

Grupi punues, ka kompletuar me kohé portfolion e gjithé dokumentacionit
relevant pér hartimin e dokumentit t&€ Strategjisé Zhvillimore me fokus né
dokumentet strategjike t&€ MASHT-it pér arsimin e larté, dokumentet strategjike té
UKZ-sé pér sigurim té cilésis€é dhe hulumtime, si dhe dokumentet e tjera
relevante té universiteteve evropiane dhe amerikane.

Pérgatitja e dokumentit ka ndjekur dinamikén e aprovuar nga Késhilli Drejtues qé
ka pérfshiré fazat: draftimin e dokumentit nga grupet punuese; finalizimi i
dokumentit pér diskutim, diskutimi me njésité akademike, studentét, donatorét



dhe partnerét, para se té aprovohet nga Késhilli Drejtues.

Grupi punues i ngushté ka mbajtur takime pune dhe konsultative mé 18-20
néntor 2016, mé ¢'rast ka pércaktuar shtyllat kryesore dhe ka punuar njé draft
inicial, i cili u éshté dérguar pér kontribute njésive akademike qé funksionojné né
kuadér té UKZ-sé. Té gjitha fakultetet kané organizuar punétori, né periudhén 10
dhjetor 2016 deri 28 dhejtor 2016, me késhillet e fakulteve dhe kané paraqitur
prioritetet dhe planet zhvillimore té tyre bazuar né kornizén e Grupit punues.

Grupet punuese, bashkérisht, mé 24, 25 dhe 26 shkurt 2017 kané mbaijtur njé
punétori, e cila éshté karakterizuar me debate, analiza dhe perspektiva té
ndryshme, ku né detaje jané reflektuar prioritet dhe nevojat, masat dhe
véshtirésite pér Strategjiné Zhvillimore té UKZ-sé 2017-2022.

Né kété punétori, Késhilli Drejtues ka eméruar njé komision prej tre anétarésh
pér ta finalizuar dhe redaktuar Strategjiné Zhvillimore, bazuar né dokumentet e
grupeve punuese dhe raporteve té njésive akademike.

Né mbledhjen e XV té Késhillit Drejtues, mé 2.5.2017, Késhilli Drejtues ka
miratuar Strategjiné Zhvillimore té Universitetit "Kadri Zeka” né Gijilan.

Késhilli Drejtues dhe rektori falénderon té gjithé ata qé kontribuuan né ¢farédo
ményre né hartimin e Strategjisé zhvillomore té UKZ-sé pér periudhén
2017-2022.



KAPITULLI I: KONTEKSTI

e Sistemi arsimor né Republikén e Kosovés: historia dhe gjendja
aktuale

Historikisht, sistemi arsimor né Kosové ka kaluar népér faza shumé té
réndésishme dhe kritike, duke pasur parasysh rrethanat politike gé jané krijuar
ndér vite si pasojé e okupatoréve té ndryshém né trojet tona. Pérfundimi i Luftés
sé Dyté Botérore shénon njé etapé té pakthyeshme né sistemin arsimor té
Kosovés, pasi lejohet hapja e shkollave né gjuhén shqipe, ku kulminacioni né
kété piké arrihet né vitin 1969, me hapjen e Universitetit té Prishtinés (UP). Pas
hegjes sé autonomisé sé Kosovés né vitet 1989-1990, krijohet sistemi paralel
arsimor né Kosové, né té cilén fazé sistemi i arsimit shqip né Kosové u shképut
térésisht nga ai i Serbisé dhe i Jugosllavisé.

Pas pérfundimit té luftés sé vitit 1999, arsimi né Kosové ka qené subjekt i
reformave né té gjitha nivelet: nga arsimi parashkollor deri né nivelin universitar.
Kéto reforma synojné pérshtatien e arsimit né Kosové, sipas standardeve
bashkékohore evropiane. Prej vitit 2001, Kosova adapton né ményré unilaterale
Procesin e Bolonjés, né kuadér té projektit té financuar nga BE dhe menaxhuar
nga Zyra Ndérlidhése e Komisionit Evropian dhe implementuar nga Késhilli i
Evropés. Gjaté késaj periudhe sistemi arsimor privat filloi t&€ zhvillohet krahas atij
publik, ku momentalisht operojné me dhjetéra institucione private né té gjitha
nivelet e arsimit né Kosové.

¢ Organizimi dhe struktura e sistemit arsimor né Republikén e
Kosovés

Sistemi i larté arsimor né Republikén e Kosovés zhvillohet né nivelin bacelor,
master dhe doktoraté. Né kuadér té arsimit té larté, Sistemi i Bolonjés parasheh
ciklin e studimeve 3-vjecare pér té arritur titullin “bacelor”, ndérsa niveli i dyté i
studimeve éshté master 2 vite, si dhe doktorata 3 vite.

Né Kosové, aktualisht operojné 12 institucione publike té arsimit té larté dhe 24
institucione private. Té gjitha institucionet arsimore né Republikén e Kosovés
funksionojné né kuadér té Ligjit Nr. 04/L-037 pér Arsimin e Larté, géllimi i té cilit
éshté krijimi i bazés ligjore pér rregullimin, funksionimin, financimin, sigurimin e
cilésisé né arsimin e larté né pérputhje me standardet evropiane, si dhe rolin e
shtetit dhe shogérisé né zhvillimin e arsimit té larté né Republikén e Kosovés.

e Sistemi i akreditimit né Republikén e Kosovés

Ministria e Arsimit, Shkencés dhe Teknologjis€ (MASHT) ka krijuar Agjenciné e
Kosovés pér Akreditim (AKA), sipas Ligjit Nr. 04/L-037 pér Arsimin e Larté, me
géllim té vlerésimit té cilésisé sé& duhur né arsimin e larté té institucioneve
publike dhe private. AKA éshté autoritet i pavarur qé bén akreditimin dhe
riakreditimin e institucioneve publike dhe private té arsimit té larté dhe
programeve té studimit. Akreditimet béhen né baza periodike né bazé té
vlerésimit té pavarur nga rekomandimet e eksperteve té jashtém. Pérmes
procesit té akreditimit, AKA mbéshtet zhvillimin e cilésisé né arsimin e larté dhe
né kété meényré siguron shoqériné se ofertat pér arsim té larté né Kosové
pérkojné me standardet e krahasueshme ndérkombétare.

Kriteret e akreditimit né kuadér t&¢ AKA jané dhéné né Ligjin mbi Arsimin e Larté
né Kosové (Nr. 04/L-037, daté 31.08.2011), si dhe ne Udhézimin Administrativ
pér Akreditimin e Institucioneve té Arsimit t&€ Larté né Republikén e Kosovés (Nr.
20/2016, daté 20.09.2016). AKA éshté e anétarésuar me suksese si anétare né
kéto institucione relevante ndérkombétare: Asociacioni Evropian pér Sigurimin e
Cilésisé né Arsimin e Larté (ENQA), Rrjeti i Agjencive té Sigurimit té Cilésisé té
Evropés Qendrore dhe Lindore né Arsimin e Larté (EENQA), Rirjeti
ndérkombétar i Agjencive pér Sigurimin e Cilésisé né Arsimin e Larté
(INQAAHE), Regjistri i Sigurimit Cilésisé té Evropiane pér Arsimin e Larté
(EQAR). Anétarésimet né kéto institucione padyshim se e vendosin AKA né
nivelin e institucioneve mé kredibile né rajon.

¢ Historiku i Universitetit Publik “Kadri Zeka” né Gjilan

Universiteti “Kadri Zeka” (UKZ) éshté themeluar me vendimin e Qeverisé sé
Republikés sé Kosovés mbi themelimin e universiteteve publike, mé 6 mars
2013, té cilin e miratoi Kuvendi i Kosovés, mé 31 maj 2013.

Edhe pse i themeluar voné, studimet e larta kané njé pérvojé mé té gjaté né
Gijilan. Né vitin 1973 éshté themeluar Akademia Pedagogijike, e cila ka pérgatitur
mésues pér klasét e uléta té fillores, ndérsa né vitin 1980 Akademia u
transormua né Shkollé té Larté Pedagogjike. Né vitin 2002 Universiteti i
Prishtinés e ka avancuar Shkollén e Larté Pedagogjike né Fakultet t&¢ Edukimit.
Né vitin 2010 Universiteti i Prishtinés ka themeluar né Gjilan edhe dy fakultete té
tjera: Fakultetin Ekonomik dhe Fakultetin Juridik, si degé té veta. Né momentin e
themelimit t&€ Universitetit Publik “Kadri Zeka” Gjilan, té gjitha kéto njési
akademike i jané bashkéngjitur universitetit té€ ri, duke krijuar késhtu njé lidhje

historike té lindjes sé kétij universiteti me Universitetin e Prishtinés.

¢ Funksionimi i UKZ-sé

Funksionimi i UKZ-sé béhet konform Statutit t& Pérkohshém, i cili éshté miratuar
nga Ministria e Arsimit, Shkencés dhe Teknologjisé (MASHT) té Republikés sé
Kosovés. Né UKZ, jané té akredituara gjithsej shtaté programe studimore né
katér fakultete. Né kuadér té€ Fakultetit t&¢ Edukimit jané programet e studimit:
Arsimi Fillor/BA dhe Arsimi Parashkollor/BA, né Fakultetin Ekonomik éshté
programi: Menaxhment/BA, programet Banka, Financa dhe Kontabilitet/BA dhe
Marketingu/BA. Né kuadér té Fakultetit Juridik éshté akredituar programi i
studimit Juridik/BA dhe né kuadér té Fakultetit t&¢ Shkencave Kompjuterike éshté
i akredituar programi Shkencat kompjuterike/BA.

UKZ aktualisht ka 26 profesoré me orar té ploté, prej kétyre dy jané me thirrje
profesoré té asocuar dhe 24 profesoré asistenté. Gjthashtu, né UKZ jané tre
ligierues dhe 11 asistenté me orar té ploté. Né anén, tjetér numri i studenteve né
total éshté 5569.

Fakulteti /Programi i studimit Femra Meshkuj | Gjithsej

Edukim/ Fillor 586 117 703
Edukim/ Parafillor 487 0 487
Juridik/ Juridik 810 749 1559
E(I;(r)]?aot;?iigtBanka, Financa dhe 467 558 1025
Ekonomik/ Menaxhment 398 578 976
Ekonomik/ Marketing 240 235 475
igl:r?g}ﬁ?e}és;npjuterike/ Shkenca 9% 248 344
Gjithsej 3084 2485 5569

KAPITULLI II: VIZIONI, MISIONI, VLERAT

e Vizioni

Universitetit Publik “Kadri Zeka” né Gijilan éshté krijuar pér té gené né shérbim té
dijes, té edukimit dhe té mirégenies sé shoqérisé kosovare dhe té mbaré
njerézimit.

Ky éshté vizioni yné.

Universiteti €éshté mundésia mé e miré pér njé shogéri gé t'i edukojé dhe t'i béjé
té pérgjegjshém anétarét e vet pér vlerat themelore: pér liriné, parimet e
demokracisé, familjen, mirégenien ekonomike, pagen sociale dhe vlera té tjera
humaniste, té cilat géndrojné né themel té njé shoqgérie me vlera té larta.

Vetém duke krijuar vlera té larta shkencore, kulturore, ekonomike e sociale ne e
ndihmojmé shoqériné toné né ballafagim me shekullin e teknologjisé informative
dhe té globalizmit.

Universiteti do té jeté ura lidhése midis vlerave lokale, vlerave nacionale dhe
vlerave globale. Ai éshté dera mé e miré e Kosovés pér né epokén e
teknologjisé dixhitale, né té cilén mbaré njerézimi po jeton si njé shoqéri
multikulturore. Edhe né kontekstin kosovar, edhe né até shqiptar, Universiteti
éshté vendi ku bashkohen kultura té ndryshme, gjuhé té ndryshme, raca té
ndryshme, individé me besime fetare té ndryshme dhe individé me status social
té ndryshém. Universiteti, duke i géndruar besnik veté thelbit té fjalés universal,
do té nxisé dhe respektojé multikulturalizmin dhe diversitetin.

Jeta e ardhme e shoqérisé soné, dija, shkenca dhe edukimi, familja, ekonomia e
ardhme, mirégenia, demokracia dhe pozita né arenén ndérkombétare varen nga
ményra se si rrjedhin sot proceset né universitete.

Universiteti do té edukojé dhe mésojé studentét e sotém me pérgjegjésité
publike té€ ardhme.

Universiteti e edukon shogériné pér njé jeté né page dhe né mirégenie.
Universiteti pérgatité lidershipin e shogérisé soné té ardhme.

e Misioni

Tempull i dijes i cili kultivon dashuriné njerézore dhe afirmon parimet e
konkurrenceés lojale!

Té pérgatisé té rinj té pérgjegjshém dhe profesionalisht té afté pér té gené pjesé
e njé shogérie moderne dhe globale, pjesé e njé tregu mé té gjeré sesa tregjet
tradicionale t& punés dhe njékohésisht, model pér anétarét e tjeré té shoqérisé
song, té nxisé mendimin kritik dhe shpirtin e ndérmarrésiseé.

e Vlerat themelore

e Barazia né kushtet pér fitimin dhe gjenerimin e dijes, e cila reflektohet
né mosdiskriminimin e askuijt;

e Kreativiteti, i reflektuar né hapjen toné ndaj ideve té reja dhe format e
shprehjes, kureshtje intelektuale, gatishméri pér t'u ballafaquar me
rrezige dhe frymén sipérmarrése;

e Integriteti, i reflektuar né aderimin toné me standardet mé té larta etike
né sjelljen personale dhe profesionale, si dhe né angazhimin toné pér
transparencén dhe llogaridhénien né qeverisje dhe né ¢do gjé qé
béjmé;

e Qéndrueshméria, e reflektuar né angazhimin toné té pérbashkét pér té

udhéhequr me shembull né ruajtien dhe mbrojtjen e interesit publik dhe
né gasjen toné ndaj planifikimit pérgjegjés financiar;

e Ekselenca: Kérkojmé pérsosméri. E kuptojmé réndésiné e té
menduarit kritik, disiplinén dhe pérgjegjésiné dhe presim standardet
shumé té larta pér veten dhe té studentéve tang;

e Lidhja: Jemi njé ekip i integruar. Funksionojmé rreth parimit té besimit,
bashképunimit dhe lidhjes né disiplina tona té ndryshme dhe né té
gjithé botén;

KAPITULLI IlIl: QEVERISJA DHE ORGANIZIMI

Késhilli i Drejtues (KD) i Universitetit éshté organi kryesor qeverisés i
Universitetit. Organet e tjera kryesore geverisése t€ Universitetit jané Rektori dhe
Senati. Té gjitha organet geverisése té Universitetit ushtrojné veprimtariné e tyre
mbi parimin e votimit me shumicé votash, nése nuk pércaktohet ndryshe né
Statut.

Rektori éshté autoriteti kryesor menaxhues dhe akademik i Universitetit.

Organizimi i studimeve éshté né pérgjegjésiné e fakulteteve. Fakulteti ka
Késhillin e Fakultetit, i cili €éshté organi mé i larté i tij pér ¢éshtje akademike,
ndérsa fakultetin e drejton dekani.

Administrata e Universitetit udhéhiget nga Sekretari i Universitetit.

KAPITULLI IV: PRIORITETET

UKZ ka njé vizion dhe njé strategji té cilén do ta realizojé sipas njé plani operativ.

¢ Universiteti, shoqgéria dhe tregu i punés

UKZ synon gé programet e ofruara studimore té jené né pérputhje dhe harmoni
me nevojat e tregut té punés, té shoqgérisé dhe té vendit dhe té jené kompatibile
me universitetet e tjera rajonale, evropiane dhe mé gjeré, né ményré qgé
studentet tané té krijojné aftésité e kérkuara krijuese dhe ndérmarrése.
Gjithashtu, programet tona kané pér géllim qé té afirmojné shkencén kosovare,
né ményré gé t'u pérgjigjen sfidave ekonomike, juridike, politike dhe edukative té
shogéris€. Ne punojmé qé studentét tané té pajisen me njohuri té
transferueshme dhe pas diplomimit té jené konkurruenté né tregun vendor,
rajonal dhe evropian té punés, duke pérfshiré sektorin privat dhe publik.

Per tiu pérgjigjur kétyre sfidave, UKZ do té themelojé Zyrén e karrierés, géllimi i
sé cilés do té jeté konsulenca e vazhdueshme e studentéve rreth tregut té
punés, ndihma né pérgatitien e rezymeve dhe letrave té motivimit, si dhe
informimi me kohé pér pozitat e hapura né ndérmarrje t€ ndryshme tregtare né
sektorin privat dhe né até publik. Gjithashtu, UKZ synon té€ promovojé né ményré
té vazhdueshme lidhjet akademike me industriné dhe shogériné né ményré qé té
kontribuojé direkt dhe indirekt né zhvillimin e gjithmbarshém shoqgéror. Kjo do té
arrihet duke krijuar bordin késhillédhénés té bashkésisé gé programet studimore
té jené konform kérkesave té punédhénésve potencialé dhe si rezultat studentét
e diplomuar ta kené me lehété qé té futen né tregun e punés. Bordi do té luajé
rol késhilldhénés edhe né numrin e studentéve té rijn qé do té pranohen né té
ardhmen.

Pér me shumé, UKZ do té themelojé shogatén e té diplomuaréve té quajtur
“Alumni”’. Né kuadér té késaj, do té krijohet nje databaze me te dhénat e
diplomuareve duke pérfshi te dhénat kontaktuese, statusin nése studentét jané
té punésuar, pozitén qé e mbajné, rrogén gé marrin. Né baza vjetore, UKZ né
kampusin universitar do té organizojé takime té rregullta 6-mujore me té
diplomuarit pér té rritur bashképunimin né mesin e tyre.

* Programet studimore

UKZ synon gé né njé periudhe afatmesme té realizojé programe studimore né tri

nivele té studimeve: bagelor, master dhe doktoraté. Programet master jané né
proces té vlerésimit nga Agjencia e Kosovés pér Akreditim dhe pritet gé té
akreditohen, ndérkaq studimet né kété nivel té fillojné ne vitin akademik
2017/2018. Ndérsa, programi i doktoratés synohet té realizohet diku né vitin
akademik 2020/2021. UKZ, gjithashtu, synon té realizojé programe té reja
studimore qé& do té kené karakter multidisiplinar dhe do té krijohen né
bashképunim me fakultetet brenda universiteteve té ndryshme vendore dhe
ndérkombétare. Té gjitha programet e reja gé do té dérgohen pér t'u akredituar
né Agjenciné e Kosovés pér Akreditim, do te kené studimin e fizibilitetit dhe
asnjé program i ri nuk do té propozohet po ge se nuk do té pérputhet me nevojat
e tregut té punés.

UKZ do té themelojé njé fakultet té ri, me géllim té pérmbushjes sé kérkesés
ligjore né mbaijtjen e statusit Universitet Publik, i cili do té jeté né fushén e
mjekésisé aplikative. Pér mé shumé, réndési té veganté, UKZ do t'u kushtojé
forcimit té programit ekzistues né Fakultetin e Shkencave Kompjuterike té
kérkuara né tregun e punés, si dhe atij qé pritet té akreditohet né fushén e
mjekésisé aplikative.

e Studentét

UKZ vazhdimisht synon té térheqé nxénésit e dalluar né programet e ofruara
népér fakultetet e tij, ku si target ka studentét potencialé gé jané studenté té
shkélqyeshém dhe qgé vijné prej komunés sé Gjilanit, Kamenicés, Vitisé, Ferizajt,
Luginés sé Preshevés dhe Bujanovcit, si dhe nga Magedonia, mé konkretisht
nga rajoni i Kumanovés. Gjithashtu, pér shkak té pozicionit gjeografik gé ka UKZ-
ja, gjithashtu synon té térheqé nxénésit nga komunitet pakicé gé jetojné né
rajonin e Anamoravés, né ményré g€ té kontribuojé edhe né integrimin e
gjithmbarshém té tyre né shogériné kosovare.

UKZ ka gjithashtu pér géllim hartimin e marréveshjeve té bashképunimit me
shkollat e mesme né rajonin e Anamoravés, ku do té keté mundési qé para
afateve té provimeve pranuese té organizojé sesione informuese me nxénésit
népér shkollat e mesme, né ményré qgé t'i informojé ata pér mundésité e studimit
gé ofron.

Pér me shumé, UKZ promovon mobilitetin e studentéve me universitetet e tjera
vendore, rajonale dhe ndérkombétare qe ka marrédhénie bashképunimi dhe
ofron lehtésira qé ky proces té jeté sa mé i pérshtatshém né shérbim té
studentéve.

e Burimet njerézore

Planifikimi efektiv i stafit akademik dhe administrativ i UKZ-sé éshté imperativ
pér funksionim sa me efikas dhe pér tiu pérgjigjur kérkesave ligjore né fuqi.
Ndonése mund té keté mangési né kété drejtuim, UKZ vazhdimisht priné né
pérgatitien e dokumentacionit té nevojshém dhe gjithmoné éshté me kohé karshi
procedurave ekzistuese qé kérkohen. Pér momentin, né kuadér té programeve
ekzistuese studimore, UKZ pérmbush kriteret ligjore me staf akademik. Sa i
pérket, stafit administrativ, UKZ pritet gé gradualisht té rekrutojé punétoré te rijn,
me géllim té pavarésimt nga MASHT.

UKZ synon qgé stafi akademik dhe ai administrativ t& zhvillohen vazhdimisht né
aspektin profesional dhe teknik, duke ofruar mbéshtetje logjistike dhe financiare
pér trajnimet e tyre. Gjithashtu, UKZ nxit kuadrat e tij pér pune akademike dhe
zhvillim né karrieré, pér arsye se beson se burimet njerézore jané pércaktuese
né suksesin e gjithmbarshém té universitetit.

Mobiliteti i stafit akademik dhe administrativ konsiderohet shumé i réndésishém
pér t& shkémbyer dhe pérfituar pérvoja té reja, shkathtési menaxheriale, aftési
hulumtuese dhe njohuri pér t'iu pérgjigjur sfidave dhe nevojave té universitetit.

e Sistemi i sigurimit té cilésisé

UKZ do té hartojé strategjiné pér sigurimin e cilésisé, e cila do té jeté né harmoni
me praktikat e universiteteve me renome botérore. Krahas késaj, UKZ do té
themelojé Zyrén pér cilési qé do té pérbéhet nga njé profesor i rregullt nga stafi
akademik dhe njé zyrtar nga stafi administrativ. Zyra pér cilési do té jeté e
pavarur nga strukturat udhéhegése té universitetit dhe roli kryesor i saj do té jeté
monitorimi strikt i cilésisé, i paanshém dhe né pérputhje me politikat zhvillimore
té universitetit. Mostrat e vlerésimit dhe analizés sé cilésisé, strategjia dhe
modalitetiti do té krijohet né bashképunim dhe konsultim t& ngushté me AKA-né
té té pérmbushur dhe tejkaluar objektivat e pércaktuara. Pyetésorét pér stafin
akademik nga ana e studentéve do té plotésohen online pérmes uebfages
zyrtare pér hir té korrektésisé dhe transparencés.

Gjithashtu, UKZ do té pérpilojé njé raport té€ detajuar né lidhje me indikatorét e
rangimit té€ universiteteve. Pastaj, do té béjé njé vlerésim té thukté se ku géndron
né raport me parametrat e vlerésimit dhe si rrjedhojé, do té pérpilojé strategjiné
zhvillimore té saj qé té€ dalim mé té suksesshém né rangimet vendore dhe
ndérkombétare.

e Puna kérkimore shkencore

UKZ i kushton réndési té vecanté punés kérkimore dhe shkencore. Késhilli
Drejtues ka marré vendim qé té ndryshohen kodet buxhetore dhe té merren
aprovimet e duhura nga ministrité pérkatése pér lejimin e buxhetit né ményré gé
té pérkrahet puna e géndrueshme kérkimore - shkencore.

UKZ synon té mbéshtesé botimin e veprave shkencore dhe teksteve
universitare, publikimin né revistat shkencore dhe té nxisé punén kérkimore-
shkencore té stafit akademik, duke ofruar mbéshtetje né kuadér té mundésive né
aspektin teknik dhe material. Pér mé shumé, fakultetet do té kené hapésiré té
nevojshme qé té krijojné institutet e tyre, ndérkaq pjesén e punés praktike ta
realizojné pérmes instituteve, me pjesémarrjen aktive té studentéve dhe stafik
akademik.

Organizimi i tryezave dhe konferencave shkencore do té jeté prioritet i UKZ-sé
né ményré gé temat me interes té debatohen dhe analizohen né bashképunim té
ngushté me té gjithé akterét e tjeré qé kané ndikim direkt dhe indirekt né
tematikat e ngritura.

UKZ, réndési té veganté do t'i kushtojé paragetjes sé stafit akademik né revistat
shkencore ndérkombétare qé té€ jené né trend me zhvillimet dhe tematikat
aktuale kudo né boté. Do té béhen pérpjekjet e duhura gé té sigurohet buxhet i
mjaftueshém pér té mbéshtetur kété objektiv dhe do té kérkohet pérkrahje nga
MASHT, universitetet me té cilat kemi lidhur marréveshje bashképunimi, si dhe
me institucionet e tjera qé pérkrahin zhvillimin e shkencés.

¢  Profilizimi i UKZ-sé

UKZ ka pér qéllim gé krahas avancimit t€ programeve aktuale né Fakultetin
Ekonomik dhe Juridik, t€ zhvillohet drejt konceptit té profilizimit. Né kété aspekt,
synon té profilizohet kryesisht né edukim, shkenca kompjuterike dhe mjekési
aplikative.

e Bashképunimi ndérkombétar

Bashképunimi ndérkombétar éshté jetik pér zhvilim té qgéndrueshém dhe
afatgjaté té UKZ-sé. Pér tliu pérgjigjur kétyre sfidave, UKZ shué shpejt do té
themelojé Zyrén pér bashképunim ndérkombétar, qé do té udhéhiget nga
prorektori pér marrédhénie ndérkombétare. Né kuadér té késaj zyreje, UKZ do té
rekrutojé zyrtarin pér bashképunim ndérkombétare.

Zyra pér bashképunim ndérkombétar do té hartojé planin e detajuar té veprimit,

si dhe do té punojé pandérpreré né mbushjen e aplikacioneve pér projektet e
ndryshme ndérkombétare né bashképunim me partnerét e tjeré. Po késhtu kjo
zyré do té synojé gé té marré sa mé shumé fonde nga projektet e ERASMUS+
dhe projektet e tjera, té cilat do té ndikojné né géndrueshmériné zhvillimore té
universitetit. Krahas késaj, pér projektet pjesémarrése, Zyra pér marrédhénie
ndérkombétare do té jeté aktive, né raport me informimin dhe shtytjen né
plotésimin e kuotave té fituara pér studenté, staf akademik dhe staf
administrativ.

Objektiv tjetér i réndésisé sé vecanté gé do ta trajtojé kjo zyré éshté anétarésimi i
UKZ-sé dhe fakulteteve té tij né shoqatat e ndryshme ndérkombétare, si dhe né
Unionin e Rektoréve t& Universiteteve Evropiane, me qéllim t& shkémbimit té
pérvojave dhe njohurive mbi menaxhimin dhe zhvillimin e métutjeshém té UKZ-
sé. Kjo paraget njé pérparési t¢ madhe pér t&€ gené né trend me zhvillimin e
ideve, caktimin e prioriteteve shkencore ndérkombétare dhe mundésiné pér té
reprezentuar ideté dhe projektet e UKZ-sé né nivel rajonal.

Ndérkombétarizimi i UKZ-sé. Universiteti do té shérbejé si uré lidhése né mes
té faktoréve shkencoré dhe biznesit pér té rritur impaktin né rajon dhe Evropé.
Pérfshirja e UKZ-sé né bashképunime rajonale dhe evropiane né vazhdimési do
té jeté domosdoshméri dhe synim yni gjaté realizimit té késaj strategjie.

Themelimi i Zyrés pér bashképunim ndérkombétar. Me themelimin dhe
funksionalizimin e Zyrés pér bashképunim ndérkombétar do té rritet véllimi i
punés, efikasiteti dhe mundésia. Mbéshtetja dhe zhvillimi i marrédhénieve
ndérkombétare nga Zyra pér bashképunim ndérkombétar do té jeté lehtésim pér
strukturén udhéheqgése té UKZ-sé, stafin akademik dhe administrativ, si dhe
studentét né vecganti.

Hartimi i planit té veprimit pér bashképunim ndérkombétar. Hartimi i njé
plani té tillé duhet t& ndodhé shpejt, sepse me té pércaktohen rrugét gé UKZ-ja
synon pér realizimin gjaté kétyre viteve. Plani i veprimit éshté dokument gé
pércakton nevojat, mundésité dhe kapacitetet té cilat i posedon UKZ-ja.

Pjesémarrja né projektet e Erasmus+ dhe projekte té tjera ndérkombétare.
UKZ aktualisht éshté e pérfshiré né disa programe té Erasmus+, si: REBUS,
EUFORIA, GREEN TECH. UKZ duhet té fokusohet né késo programesh.
Programet e tilla ofrojné fonde pér zhvilime shkencore formale dhe joformale.
Ne duhet t& synojmé qé té pérfshihemi né shumicén e kétyre projekteve qé
pérfshijné Ballkanin Peréndimor dhe si té tillé té zhvillojmé programe studimi dhe
bashképunime té réndésishme pér studentét dhe stafin.

Anétarésimi i UKZ-sé né shoqata ndérkombétare. Anétarésimi i UKZ-sé né
rrjete té universiteteve dhe fakulteteteve, si dhe programeve té tilla t&€ ndryshme
do té jeté prioritet. Kjo garanton njé informim konstant té zhvillimeve té késaj
natyre né nivele té ndryshme. Informimi pér zhvillime dhe qasja i ofron UKZ-sé
mundésiné pér té gené pjesé e trendeve ndérkombétare, qofté si bartés,

universitet partner apo edhe pjesémarrés.

UKZ éshté njéri prej themeluesve té Asociacionit t& Universiteteve Ballkanike
(Ballkan University Asociation, BUA). Eshté po ashtu anétar i Asociacion for
Teacher Education in Europe (ATEE).

Po ashtu do té béhen kérkesa pér anétarésim edhe né asociacione té tjera té
universiteteve.

Krijimi i programeve né gjuhén angleze. Krijimi i programeve bacelor dhe
master né gjuhén angleze do té ndihmonte edhe mé tepér ndérkombétarizimin e
UKZ- sé, duke e béré pjesé té barabarté né projektet ndérkombétare.

Programi GUEST SPEAKER. Ky progfram ofron njé mundési t&€ miré gé
studenytét dhe stafi akademik té njoftohen me té arriturat kulminante jetésore e
profesionale té individéve, né té gjitha fushat, dhe nga té gjitha vendet e botés.

¢ Infrastruktura

Pavarésimi nga MASHT. UKZ synon pavarésim té ploté nga MASHT, né raport
me prokurimin dhe financat, né ményré ge t'u shmanget procedurave burokratike
té cilat prolongojné implementimin e projekteve té planifikuara. Né kété aspekt,
UKZ do té rekrutojé staf mbéshtetés civil pér té plotésuar pozitat vakante dhe do
té krijojé xhirollogariné e vet.

Kampusi i ri. Ndértimi i kampusit té ri universitar éshté nevojé imediate e UKZ-
sé pér té krijuar mjedis té favorshém pér puné€, studime dhe hulumtime.
Menaxhmenti i UKZ-sé vazhdimisht bén pérpjekje pér realizimin e kampusit té ri,
por ky projekt nuk do té€ mund té shtyhet tutje pa vullnet politik nga e Qeverisé
dhe té komunés sé Gijilanit pér pércaktimin e lokacionit pér ndértim.

Digjitalizimi i procesit té mésimit. UKZ né vazhdimési pérkrahé dhe shtyn tutje
aplikimin e teknologjisé informative né procesin e mésimdhénies dhe hulumtimit.
Aktualisht jemi né proces té adaptimit té€ programit t€ moduleve, ku kjo platformé
pritet t€ lehtésojé dhe avancojé komunikimin e profesoratit me studentét dhe do
té ofrojé mundési reale drejt pérmirésimit té cilésisé. Né kété aspekt, pritet té
béhet digjitalizimi i métutjeshém i procesit mésimor, si dhe mundésia e zbatimit
té e-learning.

Biblioteka Universitare. UKZ ka pér objektiv té€ rritien e numrit té librave dhe
revistave skencore né biblioteké, duke pérfshiré hapésiré e nevojshme, si dhe
librat dhe materialet bashkékohore, té cilat pérkojné me objektivat zhvillimore té
procesit mésimore dhe té shkencés, né ményré qé studentét tané té jené
konkurrues me studentét té nivelit evropian dhe me gjeré. Biblioteka pritet té
digjitalizohet, ku né ményré elektronike automatikisht pérmes sistemit do té dihet
numri i librave universitare né dispozicion pér huazim, pérdorimi i librave nga ana

e studentéve, si dhe llogaridhénia mbi vendndodhjen e sakté té librave.

Laboratorét. Objektiv tjetér mbetet themelimi i laboratoréve dhe pajisja e tyre
me teknologjiné moderne, pér té ndihmuar né procesin e mésimdhénies dhe pér
té nxitur zhvillimin e métutjeshém té kapaciteteve shkencore gé kemi né
dispozicion. Gjithashtu, éshté shumé i réndésishém pér UKZ-né, edhe Krijimi i
kushteve studentore pér aktivitete kulturore, sportive dhe vullnetare, pérfshiré
edhe shérbimet gastronomike e etj. Pér mé shumé, UKZ synon té themeloj
Muzeun Universitar pér té mbrojtur, ruajtur dhe kultivuar vlerat e krijuara.
Realizimi i disa pej kétyre projekteve do té jetésohet me ndértimin e kampusit té
ri universitar.

e  Financimi

e Stabiliteti financiar

e Granti geveritar

Stabiliteti financiar i UKZ-sé kryesisht bazohet né grantin geveritar. Granti
geveritar éshté fond i lejuar nga buxheti i Kosovés, i cili financon té gjitha
aktivitetet e organizatave buxhetore. Né rastin e UKZ-sé ky burim financon
aktivitetet g€ kané té béjné me kategorité si né vijim:

e Pagat dhe méditjet,

e Mallrat dhe shérbimet,
e Komunalité,

e Subvecionet,

e Shpenzimet kapitale.

e Té hyrat vetanake

Taksat e studentéve. UKZ, si burim suplementar té té€ hyrave ka edhe taksat e
studentéve. Taksat e studentéve pér momentin jané té rregulluara me Ligjin per
Arsimin e Larté né Kosové. Pagesat e studentéve aktualisht jané fikse pér té

gjithé bartésit publiké té licencuar dhe té akredituar té arsimit té larté.

Kérkimet shkencore dhe projektet. UKZ njé rol té réndésishém do t'ia kushtojé
edhe kérkimeve shkencore né gjenerimin e t& hyrave vetanake. Té ardhurat nga
kérkimet e publikimeve shkencore do té konsiderohen si njé burim i réndésishém
i financimit té njé pjese té aktiviteteve té UKZ-sé.

Partneriteti publik-privat. Dinamika e tregut té& shekullit XXI ka njohur njé burim
té ri financimi dhe efikas pér projektet publike, posacérisht projekteve me réndési
strategjike. Ky burim i ri i financimit t&¢ UKZ-sé do té bazohet kryesisht tek
partneriteti mes sektorit publik — UKZ-sé dhe partneréve tané privaté.
Bashképunimi ndérmjet kétyre dy sektoréve, do té mund té gjente zbatim né disa
fusha té réndésishme si: bashképunimi né projektet né fushén e financimit
(koncesionimit, girasé), ndértimit, menaxhimit, mirémbajtjes, shérbimit etj.

Partneriteti publik-privat i UKZ-sé do té sigurojé njé gasje shtesé dhe mé té
madhe né burime alternative, duke pérdorur burimet teknike, njerézore, fizike,
financiare té té gjithé sektoréve.

Donacionet. Strategjia e financimit t&€ UKZ-sé do té mbéshtetet edhe né
térhegjen e donacioneve - projekteve té ndryshme. Donacionet do té thellojné
edhe mé shumé zhvillimin dhe stabilitetin financiar t&¢ UKZ-sé. Né saje té késaj,
anétarésimi né organizata t& ndryshme ndérkombétare dhe aplikimi né projekte
té ndrsyhme té Bashkimit Evropian do té sigurojé mjete shtesé pér UKZ-né.

Té hyrat e tjera. Té hyrat e tilla nuk i kemi parashikuar né planin e té hyrave
vetanake té UKZ-sé. Kéto mund té jeén kryesisht t& hyra té cilat do té€ mund té
gjeneroheshin jashté institucionit dhe qé nuk pérfshihen né kategorité e
analizuara mé sipér.

¢ Objektivat e avancimi i planit financiar

Objektivi i planit financiar t¢ UKZ-sé konsiston né rritien e té hyrave dhe
stabilitetit financiar me qgéllim té mbéshtetjes sé aktiviteteve akademike dhe
infrastrukturore té€ saj. Kété do ta béjmé pérmes rrities sé& eficencés né
menaxhimin dhe pérdorimin e burimeve tona njerézore dhe financiare, si dhe
rrities sé té€ hyrave né saje té aktiviteteve fitimprurése té UKZ-sé: kérkimeve
shkencore, partenritetet publik-privat, donacioneve et;.

Né kuadér té objektivave do té€ béhet:
* Projektimi i té hyrave,

e Planiishpenzimeve.

¢ Investimet strategjike

Investimet strategjike do té fokusohen né:

¢ Investimet kapitale dhe

¢ |nvestimet né burime njerézore.

¢ Llogaridhénia — auditi

e Raportet periodike

Raportet financiare t&€ UKZ-sé do té paragesin aktivitetin financiar té institucionit,
ashtu si¢ éshté specifikuar né Ligjin pér Menaxhimin e Financave Publike dhe
Pérgjegjésité (03/L-048) ku pérfshihen té gjitha organizatat buxhetore, MASHT-i
dhe si nénprogramet e saj. Menaxhimi i parasé né UKZ béhet permes llogarisé
sé vetme té€ Thesarit. Llogaria e Thesarit éshté sistem llogarish bankare gé
shfrytézohen pér mbledhjen e té hyrave dhe realizim té shpenzimeve, té cilat i

kontrollon njé institucion i vetém - pra Thesari.

Baza e kontabilitetit dhe raportimit né Qeveriné e Republikés sé Kosovés sipas
Ligjit pér Menaxhimin e Financave Publike éshté baza e parasé sé gatshme. Né
kété bazeé, informatat e prezantuara né raportet financiare do té paragesin
pranimet dhe pagesat e parasé sé gatshme.

¢ Buxheti aktual vjetor dhe projeksioni

Proieksioni
Kategorité ekonomike Kufijté buxhetoré | Projeksioni b::::e:c:?;:ng I
9 2017 buxhetor 2018 | UKZ
UKZ
Pagat dhe méditjet 930,214.00 € 1,500.000.00 € 1,600.000.00 €
Mallrat dhe shérbimet 316,339.00 € 450,000.00 € 500,000.00 €
Shpenzimet komunale 50,000.00 € 50,000.00 € 50,000.00 €
Subvencionet dhe transferet 10,000.00 € 100,000.00 € 120,000.00 €
Shpenzimet kapitale 250,000.00 € 500,000.00 € 2,500.000.00 €

TOTAL:

1, 556,553.00 €

2,600.000.00 €

4,770,000.00 €

KAPITULLI V: VESHTIRESITE DHE SFIDAT

Zhvillimi i géndrueshém i UKZ-sé pérballet me disa sfida the véshtirési, si¢ jané
té paraqgitura né vijim.

¢ Pérmbushja e kritereve pér akreditim

Njé prej kritereve kryesore té funksionimit t&é UKZ-sé éshté pérmbushja e
kritereve kryesore pér procesin e akreditimit t&€ programeve népér fakultete té
UKZ-sé, njé puné, e cila nuk éshté e lehté pér t'u pérmbushur, duke paré
situatén nga dy kéndvéshtrime:

e E para, mungesa e kuadrove me titullin Doktor Shkence, e qé tre té tillé
nevojiten pér té akredituar njé program dhe

e E dyta, mungesa apo pamjaftueshméria buxhetore, né rastet kur
ekzistojné kuadro me titull Doktor Shkence, pra rekrutimi i tyre né
marrédhénie puné si profesoreé.

e Mungesa e hapésirés

Hapésira né UKZ-sé, aktualisht plotéson nevojat minimale pér numrin e
studentéve qé studiojné, si dhe pér personelin akademik, si dhe até administrativ
gé punojné né UKZ. Pér kété arsye edhe si¢c éshté theksuar mé lart ekziston
nevoja pér kampusin e UKZ-sé, zgjidhje e cila duhet té béhet sa mé paré gé té
jeté e mundshme.

¢ Mungesa e stafit akademik

UKZ, me programet gé ka aktualisht, éshté né kufijté e lejuar sipas ligjit, me
personel akademik, mirépo duke paré géllimin e zhvillimit t&¢ UKZ-s€, si dhe
rritien e saj me programe dhe fakultete té reja, ka nevojé pér personel té ri
akademik. Ndérkaq, duke marré parasysh faktet e lartcekura, konsiderojmé se
kjo éshté njé sfidé e vecanté pér UKZ-né.

e Tregu i punés pér té diplomuarit né UKZ

Té gjitha programet e UKZ-sé, si dhe numri i studentéve té pranuar né
pérgjithési né fakultete tentohet té€ ndérlidhet me tregun e punés. Pér kété arsye
UKZ pér té gjitha programet e ofruara ka tentuar té studiojé tregun e punés,
mirépo jo domosdoshémrisht mund té jeté i sakté, pér faktin se né Republikén e
Kosovés, zhvillimi ekonomik ende |€ shumé pér té déshiruar. Kjo éshté njé prej
arsyeve pse UKZ po tenton té krijojé njé bashképunim edhe mé té ngushté me
bizneset qé operojné, sidomos né rajonin e Anamoravés dhe mé gjeré.

¢ Pérshtatja me ndryshimet né tregun global

UKZ, gjithsesi ka interes dhe éshté shumé e fokusuar né zhvillimet
ndérkombétare sa i pérket arsimit té larté dhe pér kété arsye edhe ideté
inovative né raste té caktuara nuk mungojné. Por, ne patjetér se duhet té jemi
realisté dhe té marrim parasysh zhvillimet e hovshme globale dhe pamundésiné
gé si UKZ t'i ndjekim kéto zhvillime.

¢ Implemetimi i ploté i Sistemit té Bolonjés

UKZ funksionon né bazé té Ligjit mbi arsimin e larté né Republikén e Kosovés.
Mbi kété bazé ka marré pér detyré gé né shumé aspekte té implementojé
Sistemin e Bolonjés, mbi bazén e té cilit sistem edhe funksionon. Por si né ¢do
universitet né Republikén e Kosovés, sfidat né implementimin e kétij sistemi jané
pothuajse té njéjta dhe ne nuk mund té béjmé pérjashtim nga kjo.

¢ Infrastruktura ligjore

Duke gené njé universitet né bérje dhe shumé i ri, né UKZ ka filluar té ngritet njé
infrastrukturé ligjore, e cila mund té themi se pérkon me gjendjen shumé té miré
né UKZ né té gjitha aspektet, duke ndikuar edhe né veté zhvillimin e UKZ-sé. Kjo
infrastrukturé ligjore, ende |é pér té déshiruar, duke marré parasysh se UKZ deri
tash ka funksionuar me Statutin e Pérkohshém, duke mos dhéné mundési
zhvillimit t& shumé ¢éshtjeve né UKZ.

e Vetédijésimi i studentéve pér réendésiné e vlerésimit té njohurive

Studentét jané shtylla mé e forté e UKZ-sé. Prandaj, UKZ ka ndikuar gé
studentéve t'u krijojé mundési pér té gené té vetédijshém dhe té kuptojné
réndésiné e vlerésimit t&€ njohurive té tyre, aspekt gé direkt do t& ndikonte né njé
sukses edhe mé té madh pér studentét né té ardhmen. Studentét inkurajohen té
béjné vlerésimin sa mé real té profesoratit pérmes pyetésoréve pérkatés, té cilét
kané pér géllimn ngritjen e cilésisé sé pérgjithshme né mésimdhénie.

e Sigurimi i literaturés bazike né gjuhén shqipe

Literatura né gjuhén shqipe éshté gjithashtu njé prej sfidave qé ka ¢do universitet
né Republikén e Kosovés. Kjo vlen edhe pér UKZ. Pér kété arsye UKZ ka
tentuar té krijojé njé bazé ligjore, si dhe té ndajé mjete pér pérkthime té
literaturés nga gjuha angleze né gjuhén shqipe. Sfidé kryesore e késaj ¢éshtje
éshté mungesa e mjeteve té mjaftueshme pér pérkthime.

e Pérdorimi i literaturés né gjuhé té huaj

Sfidé tjetér éshté edhe njohuria jo e kénagshme e gjuhés angleze apo gjuhéve té
tiera nga ana e studentéve. Sfidé, e cila éshté jo lehté e kapércyeshme, duke
marré parasysh se kjo duhet t& pérmirésohet né zinxhirin shkollor nga shkolla
fillore e tutje dhe si e tillé nuk varet direkt nga UKZ. Ne si UKZ kemi tentuar qé
studentéve t’i japim mundésiné e zgjedhjes sé njé gjuhe té huaj né mes gjuhés
angleze dhe gjermane, por gé€ po punojmé té fusim edhe gjuhén frenge si gjuhé
e huaj.

e Numri i kufizuar i personelit administrativ dhe trajnimi i tyre

Po ashtu edhe numri i personelit administrativ €éshté shumé i vogél pér dallim
nga nevojat, prandaj njé rritje e personelit administrativ éshté mése i nevojshém
pér t'u béré me qéllim té krijimit t&¢ mundésisé sé zhvillimit t&¢ UKZ-sé. Kjo éshté
véshtiré té realizohet, duke marré parasysh moslejimin nga ana e Ministrisé sé
Financave dhe Ministrisé sé Administratés Publike pér rekrutimin e personelit té
ri. Gjithashtu, edhe mungesa e trajnimeve pérkatése pér personelin e tanishém
éshté njé sfidé tjetér pér UKZ.

e Meésimi praktik

Mésimi praktik né UKZ e ka peshén dhe réndésiné e vet dhe UKZ ka vendosur
gé mésimin praktik me até teorik ta pérafrojé né masén 60 me 40 pér teoriné,
mirépo duke ngritur aspektin praktik. Pérvec sjellies sé mésimit praktik, njé
aspekt me réndési éshté edhe lidhja e marréveshjeve me institucione dhe
biznese t&€ ndryshme pér punén praktike. Kjo éshté njé sfidé pér UKZ-n€, sepse
jo té gjithé studentét gé diplomojné arrijné t€ jené pjesé e praktikave té
ndryshme népér institucione ose biznese.

e Numri i madh i studentéve né ushtrime

UKZ tenton gé& gradualisht té rrisé numrin e asistentéve, té cilét merren
ekskluzivisht me ushtrime. Duke rritur numrin e asistentéve do té zvogélohet
edhe numri i studentéve qé jané né grupe té ushtrimeve, prandaj kjo ende
mbetet njé sfidé pér t'u tejkaluar, kur kemi parasysh aspektin e véshtiré té
marrjes né puné té njé asistenti.

PLANI | VEPRIMIT STRATEGJIK

Plani i veprimit (prioriteti strategjik; objektivi; detyra; veprimet; afati kohor;
pérgjegjésit; kostoja)

